
O bedardi kyun tadpaaye
 Jiyara mora rijhaay ke

 O niradardi main pachhataayi
 Tujhase neha lagay ke

 O madhubaini kaahe lubhaaye
 Mithi taan sunaay ke

 O mriganayani kaahe rijhaaye
 Nainan baan chalaay ke
 O bedardi kyun tadpaaye

Jab se dekha tujhe sajanawa
 Main sapanon mein kho gayi
 O nirmohi chupake chupake

 Main to teri ho gayi
 Mujhase nain churaaye balamawa

 Dil ka chain churaay ke
 O bedardi kyun tadpaaye

Indradhanush si tori chunariya
 Hiraday par chha jaaye re

 Sanvar sanwar kar gori gujariya
 Jag jaise chhal jaaye re

 Tohan mantar kaahe chalaaye
 Madhur madhur muskaay ke

 O madhubaini kaahe lubhaaye
Bada nithur hai mora sanwariya

 Jo na pasije pyaar mein
 Pyaar bina main jiyun re kaise

 Chhaliya is sansaar mein
 Birahin main ban jaayun joganiya

 Duniya ko thukaraay ke
 O bedardi kyun tadpaaye

Prit teri pahachaan na paaya
 Jiya mora anajaan re

 Tujhase mera neh sajaniya
 Karun nichhawar praan re

 Prem ka naata jod le
 Tuu biti batiyaan bisaraay ke

 O madhubaini kaahe lubhaaye.

